
1. Опис на состојбите во областа и дефинирање на проблемот:

Со Законот за игрите на среќа и за забавните игри („Службен весник на Република Македонија“ бр.24/11, 51/2011, 148/11, 74/12, 171/12, 27/14, 139/14, 61/15, 154/15,  23/16 и 178/16) се уредува начинот и условите за приредување на игрите на среќа и на забавните игри.
Во автомат клубовите се поставуваат автомати кои се постари од 15 години. На приредувачите на игри на среќа  никој не им  гарантира за исправноста и функционалноста на увезените автомати. Исто така и учесниците во игрите на среќа играат на застарени и амортизирани автомати, наместо на автомати не постари од една година. Согласно постојното законско решение, приредувачите на игри на среќа во автомат клуб, со добивањето на една лиценца за автомат клуб имаат можност да отворат неограничен број на деловни простории. Ваквиот начин на отворање на деловните простории за приредување на игри на среќа на автомати, има позитивни ефекти само за приредувачите, на кои им се овозможува со плаќање на надоместок само за една лиценца да отворат голем број на деловни простории, а негативни ефекти врз Буџетот на Република Македонија заради  помалку остварените приходи по овој основ. Исто така, помали приходи во Буџетот се остваруваат и по основ на приредуваење на игрите на среќа во обложувалниците. Имено, со една лиценца за обложувалница, приредувачите отвараат неограничен број на уплатно исплатни места.
 Во моментов посебните игри на среќа се приредуваат во простории кои се наоѓаат во близина на основни и средни училишта. Приредувањето на игрите на среќа во деловни простории кои се лицирани во близина на училишта влијае на поттикнување на младата популација во насочување на лоши и несоодветни навики за нивната возраст.
2. Цели на предлог регулативата:
Основните цели поради која се предлага овој закон е:  
· воведување на лиценца за дистрибутер и увозник за автомати и опрема за посебни игри на среќа со цел да се регулира увозот на автомати не постари од една година;
·  издавање на лиценца за секоја деловна просторија во која се приредуваат игрите на среќа во автомат клуб, што позитивно ќе влијае на приходите во Буџетот на Република Македонија;

· ограничување на бројот на уплатни места кои можат да се отворат со една лиценца за обложување и

· ограничување на далечината на деловните простории од основните и средните училишта на која ќе може да се отвараат деловните простории во кои се приредуваат посебните игри на среќа.
3. Можни решенија (опции):

3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Законот за изменување и дополнување на Законот за игрите на среќа и забавните игри. Ова не е прифатлива опција бидејќи со одбирањето на оваа опција нема да се постигат горенаведените цели.
3.2. Опис на можните решенија (опции) за решавање на проблемот

Донесување на Законот за изменување и дополнување на Законот за игрите на среќа и за забавните игри.
Со донесувањето на законот, ќе се уреди издавањето на лиценца на правни лица кои ќе вршат увоз и дистрибуција на автомати и ќе се спречи поставување на амортизирани апарати за игри на среќа. Исто така, со овој предлог закон кај приредувачите на игрите на среќа во автомат клуб се враќа лиценцирањето на секоја деловна просторија, а кај приредувачите на игрите на среќа во обложувалница се предлага со една издадена лиценца од страна на Владата на Република Македонија да можат да се отворат 50 уплатни места и банкарска гаранција односно депозит од 500.000 евра. Истовремено, се уредува дека приредување на игри на среќа ќе може да се врши во деловни простории кои се оддалечени најмалку 300 метри од основни и средни училишта.
4. Проценка на влијание на регулативата:
Можни позитивни и негативни влијанија од секоја од опциите:

4.1.
Економски влијанија  НЕМА
4.2.
Фискални влијанија НЕМА
4.3.
Социјални влијанија НЕМА
4.4.
Влијанија врз животната средина НЕМА
4.5.
Административни влијанија и трошоци – НЕМА
а) трошоци за спроведување 
б) трошоци за почитување на регулативата 

5. Консултации:
5.1.
Засегнати страни и начин на вклучување
Засегнати страни се приредувачите на игри на среќа. Засегнатите страни можат да се вклучат на јавна дебата директно преку користење на електронски интерактивни алатки достапни на порталот ЕНЕР (ener.gov.mk).
5.2.
Преглед на добиените и вградените мислења 

Ќе бидат побарани и вградени мислења од Секретаријатот за законодавство и Министерството за информатичко општество и администрација.

5.3.
Мислењата кои не биле земени предвид и зошто

По истекот на 20 дена од поставувањето на Нацрт-извештајот за ПВР и Предлогот на закон на ЕНЕР, ќе бидат побарани мислења од Секретаријатот за законодавство и Министерството за информатичко општество и администрација

6. Заклучоци и препорачано решение:

6.1.
Споредбен преглед на позитивните и негативните влијанија на можните решенија (опции)

а) Опција - решение „не прави ништо“  

Позитивни влијанија - НЕМА

Негативни влијанија:
1. Ќе продолжи поставувањето на амортизирани апарати за игри на среќа.

2. Ќе се остварат помали приходи во Буџетот на Република Македонија.

3. Ќе се отвараат деловни простории во кои се приредуваат посебни игри на среќа во близина на основни и средни училишта. 
б) Опција - Донесување на Законот за изменување и дополнување на Законот за игрите на среќа и за забавните игри. 
Позитивни влијанија:
1.  Регулирање на увозот на автомати не постари од една година;
2.  Зголемување на приходите во Буџетот на Република Македонија;


3. Спречување на вклучување на младите лица во игрите на среќа.
Негативни влијанија: НЕМА
6.2.
Ризици во спроведувањето и примената на секое од можните решенија (опции)

Нема

6.3.
Препорачано решение со образложение

Се препорачува донесување на Предлогот на закон за изменување и дополнување на Законот за игрите на среќа и за забавните игри со цел реализација на горенаведените цели и позитивни влијанија од донесувањето на законот.
7.  Спроведување на препорачаното решение:
7.1.
Потреба од менување на закони и подзаконска регулатива во областа или други сродни области 

ИМА - подзаконска регулатива

7.2.
Потребни подзаконски акти и рок за нивно донесување

ИМА - рок од 180 дена од денот на влегувањето во сила на Законот.

7.3.
Органи на државната управа, државни органи и други органи надлежни за спроведување 

Министерство за финансии и УЈП

7.4.
Активности за обезбедување на ефикасно спроведување на предлогот на закон

8. Следење и евалуација:
8.1.
Начин на следење на спроведувањето 
Спроведувањето на законот и ефектите од истиот ќе бидат предмет на постојан надзор и следење од страна на Министерството за финансии и УЈП.
8.2.
Евалуација на ефектите од предлогот на закон и рокови 
Евалуација на ефектите ќе се изврши по истекот на 12 месеци од влегувањето во сила на Законот. 
Изјава од Државен секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот
     Елена Трпковска
  Државен секретар                     

